
LEO PP. XIII.VENERAB1LES FRATRES
SALYTEM ET APOSTOLICAM BENEDICTIONEM.

Caritatis próvident’.aeque Nostrae peculiare testimohium quod aliis catholicis 
gentibus per intervalla exhibuimus, ut, datis ad earum Episcopos singulafibus litteris, 
documenta Apostolicae exhortationis impertiremus, id similiter vobis ex opportunitate 
praestąrę posse, iamdiu Nos ingens desiderium tenebat. Equidem populum istum, ge- 
uere, ser.mone, religioso ritu varium, uno Nos omnem, quod alias edixiinus, eodemque 
studio complectimur et fovemus; neque unquam nisi iucundissime de ipso cogitamus, 
cuius et praeclara spirat memoria gestarum rerum, et magnam erga Nos coniunctam 
cum fiducia pietatem constanter agnovimus. — Iii ceteris enim laudibus, laus merito 
manet eximia patribus illis restris, qui, trerńefacta Europa ad impetus hostium cliri- 
stiani nominis praepotentium, pectorum suorum praesidia inter primos, inśignibus prae- 
liis; pppośueruńt, iidem religioniś et civilis cultus vindices acerrimi fldissimique custodes. 
His de promeritis pałam est a Nobis non multos antę menses cum gaudio commemora- 
tum, tunc scilicet quuni nonnulli vestrum, Venerabiles Fratres, pia fidelium agmina 
peregre ad Nos salutatum gratulatunique adduxistis; ex qua pulcłierrima fidei testiflca- 
tione, pergrata adfuit occasio ut avitae religioniś. decus, per multos rerum et difficiles 
casus integrum, vividum, Poloniae. vicissim gratularemur. — Iamvero sacris eius ratio- 
nibus si, quantum erat in Nobis, nihil antea prodesse destitimus, id posse rei amplius 
cupitnus, atque in prąesentia efficere consilium est: ea nimirum causa, ut sollicitudinis 
in vos Nostrae apertior extet coram Ecclesia declaratio, utque etiam vestrum omnium 
animi in catholicae professionis officiis, roborata yirtute, subsidiis auctis, conflrmentur 
et praestent. Hoc autem facere instituimus alaeriore quidem cum spe, propterea quod 
cognituin perspectumque haberaus qua vos, Venerabiles Fratres, sollertia interpretes 
voluntatis Nostrae et ministri esse consueveritis, et quo proposito in summis vestrorum 
gregum bonis tuendis augendisque elaboretis. Quos autem in ipsis praestabiles fructus 
expetimus, ita Deus, qui ad alloquendum movit, benignus idem secundet.

Beneficium divinae veritatis et gratiae, quod huthano generi religione sua Chri- 
stus Dominus attulit, tantae excellentiae utilitatisque est, cum quo aliud nullum in ullo 
genere ne conferri quidem possit, nedum possit aequari. Cuius virtus oeneficii, multi- 
plex, ut omnes norunt, et saluberrima, mirum in modum affluit ad singulos et ad uni- 
versos, ad societatem domesticam et ad civilem, ad prosperitatem caducae vitae iuvan- 
dam et ad lelicitatem adipiscendam vitae immortalis. Ex quo continuo apparet, gentes 
eatholiea religione donatas, sicut maximo bonormn omnium in ea potiuntur, ita officio- 
rum omnium maximo adstringi eiusdem colendae et diligendae. Simul vero apparet, 
rem non esse eiusmodi, quam ad suum cuisusque arbitrium vel singuli vel ciritates 
recte se praestare posse eonfidant, verum qua dumtaxat ratione, qua disciplina, quc 
ordine ipse defiiiivit et iussit religiońis divinus auctor: videlicet magisterio et duetu 
Ecclesiae, quae ab ipso tamquam columna et firmamentum veritatisconstituta est, 
eiusque singulari ope per omnes aetates viguit, vigebitque, rata promissione, perpetuo: 
Ego uobiscum sum omnibus diebus, usąue ad consummationem saeculi 2) ■— Iure igitur genti 
vestrae tam clarus religiońis honor ab avis et maioribus ideo stetit, quod Ecclesiae 
roatri summa semper adbaesit fide, parique in obsequio Pontifieum romanorum et in 
obedientia sacrorum Antistitum, quos illi pro potestate designarent, immota perstitit 
semper. Inde quam multa ad vos commoda et ornamenta profluxerint, quam praesen- 
tia in trepidis rebus solatia eeperitis, quauta habeatis etiamnum adiumenta, vosmet 
gratis tenetis animis, grate profitemini. — Manifestum quotidie est, quaenam gravissi- 
marum rerum in populis imperiisque consequantur momenta, Ecclesia eatholiea vel 
observata et digno loco habita vel per iniuriam contemptionemve laesa. Quum enim 
in doctrina et lege Evangelii ea contineantur quae ad salutem perfectionemque horai- 
nis, tum in fide et cognitione, tum in usu et actione vitae, usquequaque proficiant; 
quumque eam doctrinam et legein Ecclesia, divino a Christo iure, tradere possit et 
religione sancire; ipsa propterea, divino munere, vi magna pollet moderatrice liumanae 
societatis, in qua et fautrix est generosae virtutis et lectissimorum bonorum effectrix.— 
At Ecclesia vero, cui divinitus romanus Pontifex praeest, tantum abest ut, ex auctori- 
tatis tanta amplitudine, quidquam sibi de alieno arroget iure aut cuiusquam obliquis 
studiis conniveat, ut potius de iure suo saepe remittat, indulgendo; atque sumrais et 
infimis sapienti consulens aequitate, sese omnibus gubernatricem et lnatrem exhibeat 
sollertissimam. Quapropter illi iniuste faciunt qui hac etiam in re veteres contra ipsam 
calumnias, iam toties refutatas planeque contritas, in lucern nituntur revehere, nova 
vituperationis specie confictas: neque ii minus reprehendendi, qui eadem de causa dif- 
fidunt Ecclesiae, eique suspicionem conflant apud rectcres civitatum et in publicis le- 
gumlatorum coetibus. a quibus nempe laus plurima ipsi debetur et gratia. Nihil enim 
omnino ea docet aut praecipit quod maiestati principum, quod incolumitati et progre- 
dienti populorum vitae, ullo modo officiat vel adversetur; multa immo ex Christiana 
sapientia assidue profert ad communem eorutn utilitatem sane quam conducibilia. In 
quibus haec memoratu digna: prineipatum qui teneant, eos imaginem divinae in homi- 

4) I Tim. III. 15. 2) Matth. XXVIII. 20.

nes potestatis providentiaeque referre; eorura imperium debere iustum esse et imitari 
divinum, bonitate temperatura paterna, atque unice emolumenta spec,tarę ciritatis; ab 
ipsis rationem Deo iudici aliquando reddendam, eamque pro celsiore dignitatis loco 
graviorem: qui vero sint sub potestate, debere constanter reverentiam et fldera servare 
principibus, tamquam Deo regnum per homines exercenti, eisdem obtemperare, non 
solum propter iram, sed etiam propter conscientiam *)  pro ipsis adhibere obsecrationes, 
orationes, postulationes, gratiarum actiones 2); debere sanctam custodire disciplinam civi- 
tatis; ab improborum machinationibus sectisque abstinere, nec quidquam facere sedi- 
tiose; orania conferre ad tranquillara in iustitia pacem tenendam. Ista et similia 
praecepta institutaque evangelica, quae ab Ecclesia tantopere suadentur, ubi in pretio 
sunt et re ipsa yalent, praestantissimos ibi fructus afferre non cessant, eosque afferunt 
in illis gentibus uberiores, in quibus Ecclesia liberiore utitur sui muneris facultate. 
Eisdem vero refragari praeceptis et Ecclesiae duetum recusare, idem est ac refragari 
voluntati divinae et insigne beneficium abiicere; nihil ut in ciyitate vere prosperum 
honesturaque permaneat, permixta delabantur omnia, anxia calamitatura formidine et 
rectores et populi occupentur. — Habetis quidem, Venerabiles Fratres, de his rerum 
capitibus iam fusius a Nobis tradita per occasionera praescripta: eadem tamen visum 
est summatim revocare, quo navitas yestra, novo quasi auspicio freta auctoritatis No- 
strae, impensius in idem feliciusque contendat. Illud certe optimum fau?tumque fuer.it 
in gregibus vestris, si afflatus caveantur turbulentorura hominum, pessimis artibus nihil 
iam non scelestissime audentium ad evertenda delenda imperia; si nullae officiorum 
partes, quae civium sunt bonorum, desiderentur; si ex fide Deo debita et sacra, fides 
erga rem publicam et principes efflorescat.

De societate item domestica, de iuyentutis et sacri ordinis institutione, de mo- 
dis optimis christianae tractandae caritatis, diligentiam acuite. — Integritas et honestas 
domesticae conyictionis, ex qua praecipue sanitas funditur in venas societatis civilis, 
repetenda est primum a sanctitate coniugii, quod secundum Dei et Ecclesiae praetepta 
initum sit, unum et individuum. Tum oportet iura et offieia inter coniuges inyiolata 
esse et quanta maxima fieri possit Concordia et caritate expleri; prolis tuitioni com- 
modisque, potissimum educationi, parentes consulere; suo ipsos documento vitae, quo 
nihil praestantius est neque efficacius, antecedere. Institutioni tamen libcrorum rectae 
probaeque nequaquam illi arbitrentur se posse, ut par est, prospicere, nisi summopere 
evigilando. Neque enim ab iis tantum scholis lyceisque defugiendum, est, ubi doctrinis 
error de religione, dedita opera, admisceatur, vel ubi propemodum dominetur impietas, 
sed ab iis etiam in quibus de christianis institutis et moribus, perinde ac de importu- 
nis rebus, nulla sit praeceptio nec diściplina. Nam quorum ingenia litteris et artibus 
erudiuntur, eosdem profecto necesse est pariter cognitione cultuque erudiri divinarura 
rerum, utpote qui, admonente ipsa et iubente natura, non minus quam civitati multo- 
que amplius, debeant Deo, quique idcirco in lucern suscepti sint, ut civitati servientes, 
ad mansuram in caelo patriam iter dirigant suum studioseque conficiant. In hoc autem 

i) Rom. XIII. 5. 2) I Tim. II, 1 — 2.

cessandum minime erit, procedente cum eorum aetate cultura civili; quin etiam eo in-- 
sistendum enixius, tum quod iuventus cupiditate sciendi, ut nunc praesertim agitantur 
studia, vehementius quotidie urgetur, tum quod eidem maiora quotidie irapendent de 
fide pericula, magnis iam deploratis tanta in re iacturis. Quod vero de ratione sacrae 
doctrinae tradendae, de magistrorum probitate et peritia, de łibrorum delectu, quasdam 
Ecclesia censet vindicare sibi cautiones, quosdam modos praefinire, id sane suopte iure 
facit; neque id potest non facere, pro eo quo tenetur grayissimo officio providendi ne 
quid usquam irrepat, ab integritate alienum fidei morumve, quod christiano populo no- 
ceat. — Sacram porno institutionem, quae impertiatur in scholis, ea confirinet et com- 
pleat quae cęrtis temporibus praescriptisque habeatur in c-uriis ac templis, ubi eiusdem 
fidei caritatisque germina, quasi in solo suo, uberius nutriuntur et proveniunt.

Haec satis per se ipsa monent, singulari opus esse diligentia et opera ad infor- 
mandum ordiuem clericalem ; qui, divino oraculo, talis succrescere debet atque sacrum 
ita tenere propositum, ut sal terraę et lux mundi habeatur et sit. UtraqUe laus, quae 
doctrina sana vitaeque sanctimonia praecipue continetur, in adolescente quidem clero 
potissime accuranda est, neque tamen minus est custodienda et provehenda in clero 
adulto, qui proxime incumbit ad consummationem sanctorum in opus ministerii, in aedi- 
ficationem corporis Christi1). — De sacris seminariis clericórum bene est Nobis cogni- 
tum, Venerabiles Fratres, minime partes deesse vestras; ut, potius quam admoveamus 
incitamenta, comprobationem testari deceat vobis eisque omnibus quorum ipsa laetan- 
tur procurandi et docendi labore assiduo. Sane, temporibus quae inciderunt tam Eccle­
siae iniquis, quum hostes veritatis invalescunt, quum corruptelarum pestis iam non ser- 
pit occulta, sed impudens in omnia grassatur, si plura quam antea levamenta et reme­
dia espectanda sunt a sacerdotali ordine, is nimirum tnaiore quam antea uura et ex.er- 
citatione comparandus est ad bonum cerlamen fidei et ad parem yirtutis omnis digni- 
tatem. Quae de ratione dirigenda studiorum sunt a Nobis identidem normae praestitu- 
tae, in re praesertim philosophica, theologica, biblica, probe nostis: ad eas instafe ut 
sese magistri perdiligenter compcnant, neve ullam praetermittant ex doctrinis ceteris, 
quae gravioribus illis ornamento sunt, et sacerdotalibus muniis addunt coramendationem. 
Instantibus similiter vobis, moderatores disciplinae et pietatis (homines qui esse debent 
integritate et prudentia spectatissimi), sic radonem temperent vitae communis, sic alu- 
mnorum animos conforment exerceantque, ut virtutum' congruentium quotidiani in ipsis 
progressus eluceant: atque huc illud etiam spectet, omnem ut addiscant matureque 
induant prudentiam in iis attingendis quae civilis sint potestatis. Hoc sane modo ex 
sacris illis veluti palaestris et castris nova continenter militia, eaque optirae instructa, 
prodibit, ouae suppetias veniat laborantibus in pulvere et sole, atque defessos emeritos- 
que integra suppleat. Verum, in ipsa sacrorum munerum perfunctione, facile videtis 
quantum periculi virtus vel solida offendat, et quam sit humanum languescere in pro- 
positis ab eisque deficere. Itaque eo sirnul pertineaut curae vestrae ut sacerdotibus 
apposite praebeatis quo studia doctrinae recolere possint et augere, in primis quo con- 
tentius possint, redintegratis interdum animorum yiribus, et perfectioni yacare suae et

q Eph. IV. 12.

aliorum sempiternae saluti prodesse. — Talem vos, Venerabiles Fratres, rite in oculis 
vestris eductum atque probatum si habueritis clerum, sentietis profecto vobis pastorale 
munus, non allevari solum, sed etiam abundare optatis in grege fructibus: quorum licet 
sperare copiam a cleri maxime exemplo et actuosa caritate.

Eiusdem caritatis praeceptum, quod magnum in Christo est, omnibus ex quovis 
ordine commendatissimum sit, idque singuli perficere studeant, quem admodum Ioannes 
monet apostolus, opera et reritate: nullo.enim alio vinculo aut praesidio constare ad 
firmitatem familiaę et civitates possunt, neque, id quod pluris est, christianae dignita- 
tis merita adipisci. Quae Nos considerantes, deplorantesque tam multa mała et acerba, 
eo posthabito dimissove praecepto, publice et privatim consecuta, saepenumero in eadem 
re Apostolicam vocem edidimus: singulariter fecimus per litteras encyclicas, quarum 
initium est Nonarum rerum, ubi principia retulimus, ad causam de conditione opificum 
ex veritate et aequitate eyangelica difimendam aptiora. Ea ipsa nunc renovata admo- 
nitione inculeamus. Sancta movente et ducente caritate, quantam catholica instituta, 
sodalitia artificum, mutuo opitulantium consociationes, id genus plura, vim habeant 
virtutemque vel ad leniendas tenuiorum aerumnas vel ad infimam plebem recte eru- 
diendam, apertum experiendo est: qui autem consilium vel auctoritatem, pecuniam vel 
opęram ad ista conferąnt in quibus yertitur multorum salus, etiam sempiterna, ii veris- 
sime de religione et de eiyibus suis promerentur egregie.

Ad haec, genti Polonae universe dicta, certa quaedam subiicere libet, quąe 
singulatim, pro locorum in quibus yersamini conditione, usui fore censemus; atque adeo 
ex his ipsis quae dedimus monitis quaedara libet eo altius in anirnis vestris defigere.— 
Vos primum, ut plures numero, qui Russico imperio paretis, iure est quod catholicaó 
professionis nomine collaudemus, hortatione muniaraus. Caput est hortationis Nostrae, 
ut istum constantiae animum in sancta fide colenda retineatis acriter et foveatis, in 
qua id bonum habeatis, quod principium et fons est, ut diximus, maximorum bonorum. 
Hoc utique christianus animus ceteris rebus omnibus longe anteponat oportet; hoc 
ipsum, ut sunt divina iussa et splendida sanctorum hominum facta, nec ullis fractus 
difficultatibus deserat, et summiS yiribus laboribusque custodiat; eiusdemque yirtute 
fultus, solatium et opem, quoscumque humanae res eventus adducant, aeque certissime 
ac pafienter a Deo memori expectet. — Ad Nos quod attinet, rerum vestrarum quae 
sit conditio, equidem, pro munere Nostro, habemus compertum; valdeque ista delectat 
fiducia quam in Nobis, filiorum instar, plurimam collocatis. Sic igitur, admonemus, 
fallaciis omnino reiectis quąe contra benevolentiam et sollicitudinem in vos Nostram 
nequiter. serantur, hoc sit vobis penitus persuasum, nihil Nos minus quam Pontifices 
decessores, sicut pro ceteris pop.ularibus vestris, ita pro vobis suscepisse et intendisse 
curas; qui etiam, vestram ut sustineamus fiduciam, omnia parati sumus et laboriose 
conniti et perseąui confidenter. Iuvat memoria repetere, inde Nos a Pontificatus exor- 
diis, de re catholica istic relevanda cogitantes, opportune apud Imperiale Consilium 
officia interposuisse, ut ea contenderemus quae simul dignitas huius Apostolicae Sedis, 
simul rationum vestrarum Patrocinium yiderentur deposcere. Quibus ex officiis con- 
secutum est, ut anno MDCCCLXXXII certa cum illo pactionum capita sint constituta: 
haec inter, Episcopis liberam fore copiam moderandi ad canonicas leges seminaria cle-

ricorum; tum Academiam ecclesiasticam Petropolitanam, quae Polonis quoque patet 
alumnis, iurisdictioni plene tradendam Archiepiscopi Mohyloviensis, atque in melius 
adducendam, ad ampliorem cleri et religionis catholicae utilitatem : accepta praeterea 
fide, quaraprimum abrogatum aut mitigatum iri singulares eas leges, quas clerus vester 
seyeriores sibi conquerebatur. Illo ex tempore nunquam Nos, vel capta vel quaesita 
occasionę, pacta conventa expostulare desiimus. Quin immo easdem expostulationes 
ad ipsum deferri placuit potentissimum Imperatorem, cuius et exploratum in Nos ami- 
citiae animum et studium iustitiae excelsum obtestati enixe sumus in causa yestra; 
neque intermittemus rógationes ad Ipsum per tempus adhibere, eas potissimo corainen- 
dantes Deo, quippe cor regis in manu Domini 1). — Vos autem, Venerabiles Fratres, 
pergite dignitatem sacrosanctaque iura religionis catholicae Nobiscum tueri: quae tunc 
vere proposito potest constare suo et beneficia afferre quae debet, quum iustae securi- 
tatis libertatisque compos, idoneis praesidiis instruitur ad actionem, quantum oporteat, 
explicandam. Quoniam vero ipsi perspicitis qualem dederimus demus operam tranquili- 
tati publici ordinis conciliandae in gentibus continendaeque, iidem agere ne cessetis, ut 
sublimiorum potestatum observantia et publicae obtemperatio disciplinae in clero pari- 
terque in ceteris firmę consistat: atque ita, omni prorsus offensionis vel reprehensionis 
causa submota, omnique specie insimulationis in reverentiam conyersa, catbolico no- 
mini sua laus maneat et accrescat. — Item sit yestrum in id incumbere, ut quidquam 
ne desit de summa fidelium salute, neque in administrandis curiis, neque in pabulo 
divini verbi impertiendo, neque in alendo religionis spiritu; ut pueri et adolescentes, 
maxime in scholis, sacra eatechesi diligenter imbuantur, idque, quanto magis fieri pos- 
sit, opera sacerdotum, quibus sic a vobis id legitime demandatum; ut cultui dicino et 
decor sacrarum aedium et festus sollemnitatum honor piane congruant, unde fides hau- 
rit bona incrementa. Rectissime porro feceritis, praecavendo discrimina, si qua forte 
hisce in rebus instare yideantur: ob eamque causam ne dubitetis ratas ipsas cum hac 
Apostolica Sede conventicnes graviter quidem prudenterque appellare. Talia nimirum 
et discrimina abesse et conyenientia bona contingere, non Polonis tantummodo, sed 
cunctis qui sincera publicae rei caritate ducantur, grafum esse et optabile debet. Ec- 
clesia enim catliolica, quod principio docuimus quotidieque eminet, sic nata institutaque 
est, ut civitatibus et populis, nihil admodum detrimenti, sed multiplices vero et deco- 
ras utilitates, in rerum etiam mortalium genere, nunquam non pariat feliciter.

Vos deinde qui in ditione estis inclitae Domus Habspurgensis, reputate animis 
quantum augusto Imperatori, religionis avitae studiosissimo, debeatis. Iusta igitur in 
Euro fides ,gratumque obsequium luculentius a vobis in dies pateat: pateat studium non 
dissimile ea persequendi omnia, quae ad catholicae religionis incolumitatem et decus 
vel iam sunt optime constituta vel tempora et res provide constituenda suadeant. — 
Universitatem Cracoviensem, yetustam atque nobilem aoctrinarum sedern, valde opta- 
mus integritatem et praescantiam tueri suam, atque etiam aemulari laudes talium Aca- 
demiarum, quas insignis Episcoporum cura et liberalitas priyatorum non paucas, fa- 
yentibus Nobis, per haec ipsa tempora excitavit. Quemadmodum in iilis, ita in yestra, 

1) I Prov. XXI, i.

sollertia dilecti Filii Nostri Cardinalis Episcopi moderante, gravissimae quaeque disci- 
plinae cum fide amico foedere coeuntes, et, quantum ab ea luminis mutuantur et firmi- 
tatis, tantum subsidii ad ipsius defensionem referentes, utinam iuventuti lectissimae 
magis magisque in partes omnes sint profuturae. — Item vestra magni interesse debet, 
Nostra certe interest maxime, vigere apud vos in omnium existimatione ordines Reli- 
giosorum; qui, virtutis quam consectantur perfectione et doctrina varia fructuosoque in 
exćolendis animis labore commendati, taraquam apparatiores copiae praesto sunt Ecele- 
siae, eisque non minus civitas ad honestissima quaeque adiutoribus optimis omni tem- 
porę usa est. Nominatimąue Galiciam respicientes, summa voluntate perantiquum com- 
memoramus Bąsilianum ordinem, in quo instaurando peculiaria quaedam consilia et 
curas iampridem Ipsi posuimus. Non mediocrem enimvero laetitiae fructum ideo capi- 
mus, quod expectationi ille Nostrae alacri religione. obsecundans, nititur pleno gradu 
ad superiorum temporum gloriam, quum ecclesiae Ruthenae multis modis extitit saluta- 
ris: cuius eiusdem salutis auspicia, Episcoporum vigilantia et curatorum industria, iam 
ex ipso praeclariora in dies nitescunt. — Hic autem quoniam de Ruthenis incidit men- 
tio, eam sinite iteremus cohortationem, ut vos cum ipsis, quamquam originum rituum- 
que dissimilitudo intercedat, arctius voluntates amantiusque societis, prout eos condecet 
quos regionum, civitatis, maximeque fidei sociat communio. Hos enirn sicut Ecclesia 
benemerentes habet et diligit filios, eisque legitimas consuetudines ac ritus proprios 
sapienti consilio permiitit, non aliter vos, praecedente clero, sic habete et colite ut 
fratres, ąuorum sit cor unum et anima una, eo demum conspirantium, ut uni Deo et 
Domino amplificetur gloria, simulque fructus omnis iustitiae multiplicentur in pulcritu- 
dine pacis.

Libenti pariter animo orationem ad vos convertiraus, qui provinciam incolitis 
Gnesnensem et Posnaniensem. Siquidem hoc inter cetera gratum est recordari, que- 
madmodum ex civibus ipsis vestris, omnium ut erant vota, ad illustrem sancti Adal- 
berti sedem virum eveximus pietate, prudentia, caritate eximium. Gratius est autem 
videre, qua vos obedientia, quo amore gubernationi eius miti operosaeque unanimi 
studeatis: ex quo vere sperandum, religionis catholicae statum fore apud vos bonis 
auctibus quotidie laetiorem. Eadem vero spes quo magis affirmetur optatisque plenius 
respondent, non sine causa iubemus vos magnanimae aeąuitati confidere serenissimi 
Imperatoris; cuius praeterea propensam in vos ac benevolam mentern ex Ipso coram 
haud semel pernovimus, sane adfuturam vobis, in verecundia legum, in omnique recte 
factorum Christiana laude perseverantibus.

Haec, Venerabiles Fratres, praescripta et hortamenta gregibus quisque vestris 
sic nuntietis velimus, ut vestra etiam opera fructuosiora eveniant. In his agnoscant 
carissimi filii quani magno ipsorum gratia affectu caritatis urgemur; haec autem ipsi, 
ut optatissimum Nobis est, pari accipiant observantia et pietate. Quae quidem si di- 
ligenter, id quod pro certo habemus, constanterąue coluerint, profecto poterunt quurn 
fidei ex temporum gravitate pericula declinare, tum patrum memorabilia decora custo- 
dire, animos et exempla referre, manantibus inde ad huius quoque solatium vitae 

emolumentis ąuam optimis. — Secundam autem divini ausili copiam, precatoribus ad- 
hibitis gloriosissima Virgine Maria, Iosepho sanctissimo, cujus hodie sollemnibus chri- 
stianus populus gaudet, sanctisąue Caelitibus Poloniae Patronis, vehementer Nobiscum, 
ąuaesumus, implorate. Huius rei auspicium atąue praecipuae benevolentiae Nostrae 
testem, Apostolicam benedictionem, vobis et clero populoąue universo vigilantiae vestrae 
commisso, peramanter in Domino impertimus.

Datum Romae apud 8. Petrum die XIX Martii anno MDCCCA'CIV, Pontificatus 
Nostri decimo septimo.

XIII

E Consistorio Episcopali.

Tarnoniae, die 31 Martii 1894.

IGN.ATIVS
Eppus.

Stanisl aus Walcz yńslei
Vic. Gen. Caneellariuś.

W drukarni Józefa Styrny w Tarnowie 1894. Nakładem Kleru Dyecezalnego.


